
1-р бодлого            5 оноо 

Нийт 10 г масстай кальцийн гидрид, фосфид болон сульфидын холимгийг илүүдэл шингэрүүлсэн 

давсны хүчлээр үйлчлэхэд гурван төрлийн хий (А, Б, В) ялгарсан бөгөөд ялгарсан хийн нийт эзлэхүүн 

хэвийн нөхцөлд 3.391 л байв. А хийг түлш болгон ашигладаг бол Б хий нь муудсан өндөгний үнэртэй 

байсан. Үүссэн хийн холимгийг кальцийн гидроксидын уусмалаар үйлчлэхэд үлдсэн хийн эзлэхүүн 

25°C температур, 740 мм м.у.б-ын даралттай нөхцөлд 2.51 л болж багасав. 

Даалгавар 1. Явагдах урвалуудын тэгшитгэлийг бичиж, А, Б, В хийг ямар хий болохыг тодорхойлно 

уу. 

Даалгавар 2. Анхны холимог дахь бодисуудын молийн тоог тодорхойлно уу. 

Даалгавар 3. Анхны холимог дахь нэгдэл тус бүрийн массын хувийг тооцоолно уу. 

 

2-р бодлого            6 оноо 

Цианометан буюу ацетонитрил (CH3CN) нь хортой, дэгдэмхий шингэн бөгөөд түүнийг стероидыг 

цэвэршүүлэх, загасны тосноос тосны хүчил ялгахад уусгагч болгон ашигладаг. Ацетонитрилыг 

метилизонитрилийг изомержүүлэх урвалаар нийлэгжүүлж болно. 

CH3NC → CH3CN 

Даалгавар 1. C-C болон C-N холбооны энерги харгалзан 350 кЖ моль-1, 305 кЖ моль-1 бол дээрх хоёр 

нэгдлийн аль нь илүү тогтвортой вэ? Изомержих урвалын энтальпийн өөрчлөлтийг тооцоолно уу.  

Даалгавар 2. Метилизонитрилийн изомержих урвал нь 1-р эрэмбийн урвал бөгөөд энэ урвалын 

идэвхжлийн энерги нь 161 кЖ моль-1, 500 К температурт хурдны тогтмол нь 6.610-4 с-1 бол тасалгааны 

температур дахь хурдны тогтмолыг тооцоолно уу. 

Даалгавар 3. Тасалгааны температурт метилизонитрилийн хагас нь задрах хугацааг секундээр 

илэрхийлнэ үү. 

Даалгавар 4. Метилизонитрилийн хагас задралын үе нь 1 цаг байх нөхцлийг тогтооно уу. 

 

3-р бодлого           32 оноо 

Гангийн гадаргууг зэврэлээс хамгаалах түгээмэл хэрэглэгддэг аргын нэг бол цайраар бүрэх явдал юм. 

Энэ процессын явцад цайрыг ууршуулж, исэлдүүлж, дараа нь хатуу ZnO болгодог. Нэг тонн ган 

хайлуулахад ойролцоогоор 15-25 кг хаягдал тоос үүсгэдэг бөгөөд үүнд цайрын агууламж 15-40% 

байдаг. Цайр нь хаягдал тоосонд ZnO, ZnFe2O4 хэлбэрээр агуулагддаг. Хаягдал тоосноос цайрыг ялгаж 

авахын тулд шүлтэд уусгасны дараа электролизод оруулдаг. (Хүчиллэг орчинд цайр нь Zn2+ ион, харин 

шүлтлэг орчинд [Zn(OH)4]2- хэлбэрт байна.) 

Хаягдал тоосны дээжээс 80.00 г авч концентрацтай натрийн гидроксидын уусмалд хийж уустал сайтар 

хутгав. Үүссэн уусмалыг шүүж, шүүгдсийг электролизын саванд хийв. Графитыг анод болгон, 

зэвэрдэггүй ганг катод болгон ашигласан. Электролизыг 20 минутын турш 50 А гүйдлээр явуулсан ба 

гүйдлийн гарц 88.0 % байв. (Катод дээр зөвхөн цайр үүссэн болно) 



Даалгавар 1. Хаягдлын дээжийг шүлтэд уусгах үед явагдах урвалын тэгшитгэлийг ZnO, ZnFe2O4-ийн 

хувьд бичиж, тэнцүүлнэ үү. 

Даалгавар 2. Электролизын үед электродууд дээр явагдах хагас урвалын тэгшитгэлийг бичиж, 

тэнцүүлнэ үү. 

Даалгавар 3. Хаягдал тоосны дээж дэх цайрын агуулгыг олно уу. 

Цайр нь хүчиллэг орчинд Zn2+ ион хэлбэрт, харин рН-ийн хэмжээг ихэсгэхэд тунадасжиж, цаашид 

тунадас уусдаг. Массын 21.0 % цайр агуулсан дээжээс 0.500 г авч уусган 250 мл уусмал бэлтгэв. 

Бэлтгэсэн уусмал дээр цайрын уусах чанар ба рН-ийн хамаарлыг судлая. (Zn(OH)2-ын уусахын үржвэр 

KУҮ=3.010-16, [Zn(OH)4]2- комплекс ионы үүсэхийн тогтмол β1=1.0104, β2=2.01010, β3=8.01013, 

β4=3.01015 болно.) 

Даалгавар 4. Zn(OH)2-ийн тунадас бууж эхлэх үеийн уусмалын рН-ийг бодож олно уу. 

Даалгавар 5. рН-ийн утгыг ихэсгэхэд тунадас уусдаг ба зөвхөн [Zn(OH)4]2- ион үүссэн бол рН-ийн 

ямар утганд тунадас бүрэн уусах вэ? 

Даалгавар 6. Уусмалын pH=11.00 үед цайрын ямар хэлбэр хамгийн их хэмжээтэй байх вэ? 

 

4-р бодлого            7 оноо 

Шавьж үржлийнхээ үед ялгаруулдаг дэгдэмхий бодисыг феромон гэх ба үүнийг ашиглан тухайн 

шавьжны тоо толгойд хяналт тавьж болдог.  

 
Цох хорхойн ялгаруулдаг феромон 

Энэ феромоныг нийлэгжүүлж гарган авахад ашигладаг эх бодис А нь 85.63 % нүүрстөрөгч, 14.37 % 

устөрөгч агуулсан, 112 г моль-1 молекул масстай, бромын усны өнгийг арилгадаг, нэг хираль 

нүүрстөрөгчтэй.  

 
А нэгдлийг тетрагидрофуран (THF) уусгагч дахь борантай урвалд оруулахад B бодис үүсдэг. B 

бодисыг бромоор үйлчлээд дараа нь натрийн метоксидтой урвалд оруулахад С бодис үүсдэг. C 

бодисыг диметилсульфоксидод уусгасан литийн ацетиленидтэй урвалд оруулахад D бодис үүснэ. D 

бодисыг бутил литигээр үйлчлээд дараа нь иодогептилоксипирантай урвалд оруулж E бодисыг гарган 

авдаг. E бодисыг паратолуолсульфоны хүчил (TsOH)-тэй урвалд оруулахад F бодис үүсдэг. F бодисыг 

Линдларын катализатортой устөрөгчөөр ангижруулж цох хорхойн ялгаруулдаг феромоныг гарган 

авна.  

Даалгавар 1. А бодисын эмпирик томьёог олно уу. 

Даалгавар 2. А-F бодисуудын бүтцийг зурна уу. 

 

 

 

 

 



5-р бодлого            27 оноо 

Моносахаридын нэг төлөөлөгч D-талоз нь дараах томьёотой.  

 
D-талоз 

Даалгавар 1. D-талоз хэдэн хираль нүүртөрөгчийн атомтай байна вэ? Хираль нүүрстөрөгчийн атом 

бүр дээрх R/S-г тодорхойлно уу. 

Хэрэв карбонил ба гидроксил бүлэг нэг молекулд байвал молекул дотоодын нуклеофиль нэгдэх урвалд 

орж гемиацеталь буюу хагас ацеталь үүсгэдэг. Тав ба зургаан гишүүнтэй цагариг хагас ацеталиуд нь 

харьцангуй тогтвортой байдаг тул олон моносахарид нь задгай болон цагариг хэлбэрийн хооронд 

тэнцвэрт оршдог. Жишээлбэл, глюкоз нь усан уусмалд үндсэндээ 6 гишүүнтэй пираноз хэлбэртэй 

байдаг бөгөөд дараах зургаар харуулав.  Пираноз гэдэг үг нь ханаагүй зургаан гишүүнт цагариг 

эфирийн нэр болох пиранаас гаралтай. 

 
Даалгавар 2. Өгөгдсөн D-талозын томьёог үндэслэн β-D-талопиранозын бүтцийг дүрсэлнэ үү. 

 
β-D-талопираноз нь NaBH4-ын усан уусмалтай харилцан үйлчилж А альдитол, шингэрүүлсэн азотын 

хүчлээр исэлдэж альдарын хүчил В, бромын устай харилцан үйлчилж альдоны хүчил С, мөн хүчиллэг 

орчинд этанолтой урвалд орж гликозид D,  CH3I ба Ag2O холимгоор үйлчлэхэд E нэгдэл, пиридин дэх 

цууны хүчлийн ангидридтай урвалд орж F нэгдлийг тус тус үүсгэдэг.  

Даалгавар 3. A-F нэгдлүүдийн бүтцийг дүрсэлнэ үү. 

Даалгавар 4. D-талозтой ижил альдитол үүсгэх боломжтой моносахаридын бүтцийг дүрсэлнэ үү. 

Хариултаа тайлбарлана уу. 



 


